
Annotatsiya: Silybum marianum, odatda sutxil (milk thistle) deb ataladi, turli
kasalliklarni davolash uchun an’anaviy tibbiyotda uzoq tarixga ega. O‘zbekistonning zamonaviy
farmatsevtik tadqgiqotlari Al-Beruniy, Al-Xorazmiy va Abu Ali ibn Sina kabi olimlarning
merosiga tayangan holda o‘simliklardan biofaol moddalarning ilmiy asosda o‘rganilishiga
garatilgan. Aminokislotalar inson sogfligi uchun muhim bo‘lib, terapevtik ta’sirga ega va
organizmda boshqa moddalar o‘zlashtirilishini kuchaytiradi. Silybum marianum urug‘lari
quruq ekstrakti jigarga foydali bo‘lgan xususiyatlari bilan mashhur bo‘lib, ogsillar va
aminokislotalarni o‘z ichiga oladi, ular turli fiziologik funksiyalarni qo‘llab-quvvatlaydi.

Kalit so‘zlar: Silybum marianum uruglari quruq ekstrakti, aminokislota tarkibi,
almashinmaydigan aminokislotalar, Yuqori samarali suyuqlik xromatografiyasi (HPLC)

Materiallar va usullar: Aminokislotalarni tahlil gilish uchun Agilent Technologies 1200
HPLC tizimi, 75 x 4.6 mm Discovery HS C18 kolonkasi bilan ishlatildi. Qo‘zg‘aluvchi faza A: 0,14
M CN3COONa + 0,05% trietilamin (TEA), pH 6,4 Qo‘zg‘aluvchi faza B: HPLC uchun asetoni-tril
Xromatografiya sharoitlari: oqim’ tezligi — 1,2 ml/daq; kolonkada harorat - 25 °C; to‘lgin
uzunligi - 269 nm; kiritish hajmi -5 pul. Qo‘zg‘aluvchi fazalar gradienti 1-jadvalda keltirilgan.
Namuna va standartlar etanolga eritildi va 0,2 um Millipor filtri orqali filtrlandi. Ishchi standart
eritmalar 20 ta aminokislotadan tayyorlandi: aspartik kislota, asparagin, glutamik kislota,
glutamin, seroprolin, gistidin, arginin, treonin, alanin, prolin, tirozin, lizin, izoleysin, leysin,
fenilalanin, metionin, sistin va sistein. Shuningdek, tozalangan suv, yuqori tozalikka ega
asetoni-tril, izopropil spirt, natriy asetat, fenil izotiotsionat, xlorid kislotasi va natriy gidroksid
ishlatildi.

Eksperimental qism: Quruq ekstraktning oqsil va peptidlar tarkibi 20% triklorasetik
kislota yordamida ajratildi, 8000 rpm tezlikda 15 daqiga davomida markaziylashtirildi,
muzlatilgan holda quritildi va filtrlandi. Olingan eritmalar yuqoridagi sharoitda xromatografiya
qilindi.

Natijalar va muhokama: HPLC tahlili natijasida Silybum marianum urug‘lari quruq
ekstrakti tarkibida 20 ta aminokislota aniqlangan, ulardan 8 tasi almashinmaydigan
aminokislotalar: triptofan, fenilalanin, metionin, lizin, valin, treonin, izoleysin va leysin.
Aminokislotalar ularning strukturasiga qarab to‘rt guruhga bo‘lingan (2-jadval). Umumiy
aminokislota miqdori 72,50225 * 0,2 mg/g ekanligi aniglangan. Glutamik kislota va asparagin
yuqori miqdorda bo‘lib, azot almashinuvi va ogsil sintezida muhim rol o‘ynaydi. Prolin va
gistidin fiziologik jihatdan muhim bo‘lib, kollagen, elastin va biologik faol peptidlar tarkibiga
kiradi. Fiziologik faol aminokislotalarning xilma-xilligi va yuqori miqgdori ekstraktning butun
organizmga kompleks ta’sirida ishtirok etishini ko‘rsatadi.

